
ᐱᔾᔪᑎᓕᒃ: ᐱᓕᕆᔾᔪᑎᑖᕈᒪᔾᔪᑎᒥᑦ ᐱᔾᔪᑎᓕᒃ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ 

ᖃᒪᓂ'ᑐᐊᒥᑦ, ᐅᓂᒃᑳᖅ 2019-02. 

 

ᑎᑎᖅᑲᑎᒍᑦ ᔪᓚᐃ 8, 2019-ᒥᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓇᓱᐊᓚᐅᖕᒪᑕ 

ᒥᓂᔅᑕᒧᑦ ᑲᒪᒋᔭᓕᒃ ᐊᖏᖅᑕᐅᓂᒃᓴᒧᑦ ᐊᖏᔪᒧᑦ ᐊᑭᑐᔫᑎᓄᑦ ᐱᓕᕆᐊᖃᕈᒪᔾᔪᑎᒥᑦ 

ᓄᑖᒥᑦ ᐊᐅᓚᐅᑎᖃᕐᕕᒃᓴᒧᑦ ᖃᒪᓂ'ᑐᐊᖅᒥ. ᑕᕝᕙᓂᔅᓴᐃᓐᓇᖅ ᑎᑎᖅᑲᒥᑦ, ᒥᓂᔅᑕ 

ᑲᒪᒋᔭᓕᒃ ᐅᖃᐅᔾᔪᖅᑕᐅᔪᒪᓚᐅᖕᒪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᓄᓇᕗᒻᒥᑦ ᐱᔾᔪᑎᒋᓪᓗᒍ ᖁᓪᓕᒃᑯᑦ ᐱᓇᔫᑖᓂᑦ. 

 

ᑭᐅᓇᓱᒃᖢᒍ ᐱᓇᔫᑎᒋᔭᑦ ᒥᓂᔅᑕᐅᓪᓗ ᐅᖃᐅᔾᔪᖅᑕᐅᔪᒪᓂᖓ, ᐊᑏ ᑕᑯᒍᑦ 

ᐃᓚᓕᐅᑎᓯᒪᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᓂᒃᑳᖅ 2019-02 

ᐊᖏᔫᑎᓄᑦ ᐱᓕᕆᐊᖃᕈᒪᔾᔪᑖ ᖃᒪᓂ'ᑐᐊᖅᒥ ᓄᑖᒧᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ. 

 

ᐃᓚᓐᓇᕆᔭᐃᑦ, 
 

 
ᐋᓐᑐᓂ ᕉᔅ  

ᑲᑎᒪᑎᑦᑎᔨ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ 

 

ᐱᖃᑕᐅᔪᑦ: ᓯᕗᓕᖅᑎ ᔫ ᓴᕕᑲᑖᖅ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ  

ᑳᑎ ᐅᒃᐱᒃ,  ᒥᓂᔅᑕᐅᑉ ᑐᓪᓕᐊ, ᒐᕙᒪᓕᕆᔨᒃᑯᓐᓄᑦ 

ᐳᕉᓅ ᐱᕆᐅᕋ, ᐊᖓᔪᖅᑳᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ  

ᓘᕆ−ᐋᓐ ᐅᐊᐃᑦ, ᓯᕗᓕᖅᑎᓄᑦ ᑐᑭᒧᐊᑦᑎᑦᓯᔨ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 



ᑲᑎᒪᔨᖏᓄᑦ 

 

 

 

ᑎᑎᖅᑲᒃᑯᕕᐊ Box 1000, Stn 200, Iqaluit, NU X0A 0H0 

www.URRC.gov.nu.ca 

 
 



 

 
 

ᐅᓂᒃᑳᓕᐊᖅ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᐆᒧᖓ: 

 

ᐊᖏᔫᑎᓄᑦ ᐊᑭᑐᔫᑎᓄᑦ ᐱᓕᕆᐊᒧᑦ ᐱᓕᕆᔾᔪᑎᑖᕈᒪᔾᔪᑎ ᐱᔾᔪᑎᓕᒃ 

ᓴᓇᔭᐅᓂᖓᓄᑦ ᓄᑖᖅ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ ᖃᒪᓂ'ᑐᐊᖅᒥ 

 
 

ᐅᓂᒃᑳᓕᐊᖅ 2019-02 

 

 

 

 

 

 

 

 

 

ᒫᑦᓯ 22, 2019 

 

 

 

 

ᓄᓇᕗᒻᒥ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ

ᑐᒐᖅ 

 

 

 

 

 

 

ᐃᓚᒋᔭᐅᔪᑦ  

ᐋᓐᑐᓂ ᕉᔅ ᑲᑎᒪᑎᑦᑎᔨ 

ᒍᕋᕼᐋᒻ ᓛᒃ ᑲᑎᒪᑎᑦᑎᔨᐅᑉ ᑐᖏᓕᐊ 

ᕌᐱᓐ ᓯᖕᑭᓕᐅᕐ ᑲᑎᒪᔨ 

ᓈᑎᐊ ᓯᑰᓐ ᑲᑎᒪᔨ 
 

 

 

 

 

ᐃᑲᔪᖅᑐᖅ

ᑎᑦ 

 

ᓘᕆ−ᐋᓐ ᐅᐊᐃᑦ ᑐᑭᒧᐊᒃᑎᑦᑎᔨᒻᒪᕆᒃ 

ᐅᐄᑦ ᕕᓅ ᖃᐅᔨᒃᑲᐃᔨ 

ᑐᒐᖅ 

 

 

ᑎᑎᕋᖅᓯᒪᓂᖏᑦ ᓇᐃᓪᓕᒋᐊᖅᓯᒪᔪᑦ 

 

 
 

 

ᐊᑭᓕᖅᓲᑕ

ᐅᖁᔭᓄᑦ 

ᑐᑦᓯᕋᐅᑎᑦ 

ᐊᑭᓕᖅᓲᑕᐅᖁᔭᓄᑦ ᑐᑦᓯᕋᐅᑎᑦ 

ᓄᓇᕗᑦ 

ᒐᕙᒪᖓ 

wKh 

ᖁᓪᓕᒃᑯᑦ 

ᐆᒻᒪᖅᑯᑎ

ᓕᕆᔨᒃᑯᑦ 

ᑎᒥᖁᑖ 

ᐆᒻᒪᖅᑯᑎᑦ 

ᐊᑭᖏᓐᓄ

ᑦ 

ᕿᒥᕐᕈᔨᑦ 

ᑲᑎᒪᔨᖏᑦ 

ᓄᓇᕗᑦ ᒐᕙᒪᖓ 

ᑭᓗᕚᑦ ᐃᑲᕐᕋᖓ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦᑦ 

ᑐᒐᖅ 

 

 

 

 

ᐃᓗᓕᖏᑦ  

 
 

 
 

ᐃᓗᓕᖏᑦ 

1.0 ᐱᓕᕆᐊᖑᓯᒪᔪᑦ .......................................................................................................................................... 5 

2.0 ᐱᓗᐊᖑᐊᖅᑐᑦ ᑐᑦᓯᕋᐅᑎᒥᑦ ................................................................................................................... 7 

3.0 ᐱᓕᕆᐊᖏᑦ ................................................................................................................................................. 9 

3.1 ᐊᖏᔪᒧᑦ ᒥᑭᔪᒧᓪᓘᓐᓃᑦ ᑐᑦᓯᕋᐅᑎ .................................................................................................. 9 

3.2 ᐃᓄᓐᓂᑦ ᑐᓴᕋᓱᓐᓂᕐᒧᑦ ᐱᓕᕆᐊᖏᑦ .............................................................................................. 9 

4.0 ᕿᒥᕐᕈᔭᐅᓂᖓ ᑐᑦᓯᕋᐅᑎᐅᑉ ............................................................................................................... 10 

4.1 ᐱᓕᕆᐊᖑᔫᑉ ᐱᔭᐅᒋᐊᖃᕐᓂᖓ .................................................................................................... 10 

4.2 ᐊᓯᐊᒍᖔᖅ ᓇᓖᕋᕈᓐᓇᕐᓗᓂ ᐱᔭᕆᐊᖃᖅᑕᕐᓄᑦ  .................................................................. 11 

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔭᖏᑦ ..................................................... 15 

ᑐᒐᖅ 

 

 
1.0 ᐱᓕᕆᐊᖑᓯᒪᔪᑦ 

 

1. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC), ᓂᕈᐊᖅᑕᐅᓯᒪᔪᑦ ᐆᒻᒪᖅᑯᑎᓕᕆᕝᕕᒃ, 

ᐱᔭᕆᐊᖃᕐᓂᖓᓄᑦ ᒪᓕᓪᓗᒍ ᐃᓚᒍᑖ 

18.1 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᖁᔭᖓ (QEC ᐱᖁᔭᖓ), 

ᐊᖏᖅᑕᐅᔪᒪᓂᕐᒧᑦ ᑲᒪᒋᔭᓕᒻᒧᑦ ᒥᓂᔅᑕᒥ ᑲᒪᒋᔭᖃᓚᐅᖏᓂᕐᒧᑦ ᐊᖏᔫᑎᓄᑦ ᐊᑭᑐᔫᑎᓄᑦ 

ᐱᓕᕆᐊᓂᑦ. ᑖᓐᓇ ᐱᔾᔪᑎᒋᑦᓱᒍ, ᐃᓚᒍᑖ 

18.1 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᖁᔭᖓ ᐊᑐᐃᓐᓇᐅᑎᑦᓯᕗᖅ ᐅᑯᓇᖓ: 

 
 

ᑐᑭᖓ 

(1) ᑕᕝᕙᓂ ᑎᑎᕋᖅᓯᒪᔪᒥ, “ᐊᑭᑐᔫᑎᑦ ᐱᓕᕆᐊᒃᓴᑦ” ᑐᑭᖃᖅᐳᖅ ᐊᑭᑐᔪᖅ 

ᐱᓕᕆᐊᒃᓴᖅ ᑲᑎᑦᓱᒋᑦ ᐊᑭᖃᖅᑐᑦ $5,000,000. ᐅᖓᑖᓂ. 

 

ᐊᑭᑐᔫᑏᑦ ᐱᓕᕆᐊᑦᓴᐃᑦ 

(2) ᑎᒥᖁᑎᐅᔪᖅ ᐃᒪᐃᓕᐅᔾᔮᙱᑦᑐᖅ, ᐱᔪᓐᓇᖅᑎᑦᑎᙱᓪᓗᓂᓘᓐᓃᑦ 

ᐊᐅᓚᑦᑎᔨᖏᓐᓂᒃ ᐱᓕᕆᐊᖃᕐᓂᕐᒥᑦ, ᐊᑭᑐᔫᑎᓂᒃ ᐱᓕᕆᐊᓂᒃ ᑭᓯᐊᓂ 

ᐱᓇᔪᒃᓯᒪᕙᒌᕐᓗᓂ ᒥᓂᔅᑕᕆᔭᐅᔪᒧᑦ ᑐᒃᓯᕋᐅᒻᒥᒃ ᐊᖏᖅᑕᐅᓯᒪᓂᕐᒧᑦ ᐱᓕᕆᐊᒧᑦ. 
 

ᒥᓂᔅᑕ ᖃᓄᐃᓕᐅᖅᑐᒃᓴᐅᒻᒪᖔᑦ ᖃᐅᔨᒋᐊᕈᓐᓇᖅᑐᖅ 

(3) ᑭᐅᓚᐅᙱᓐᓂᖏᓐᓂᒃ ᐱᓇᔫᑎᒧᑦ  ᐱᔪᓐᓇᖅᑎᐅᑦᑎᖅᑐᒧᑦ ᐃᓚᒍᑕᖅ (2)−ᒥ, 

ᒥᓂᔅᑕ ᖃᐅᔨᒋᐊᕈᓐᓇᖅᑐᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐋᖅᑭᒃᑕᐅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔭᕐᒥ. 

 

ᐆᒻᒪᖅᑯᑎᓕᕆᔨᒃᑯᑦ ᐊᑐᐃᓐᓇᐅᑎᑦᑎᓂᐊᖅᑐᑦ ᑐᑭᓯᒋᐊᕈᑎᑦᓴᓂᒃ 

(4) ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᒧᑦ ᐊᒻᒪ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᖅᐳᑦ ᖃᓄᑐᐃᓐᓇᖅ ᑐᑭᓯᒋᐊᒐᒃᓴᓂᒃ 

ᒥᓂᔅᑕᒧᑦ ᐃᓱᒪᓕᐅᕈᑕᐅᒋᐊᖃᖅᑐᓂᒃ ᐱᓇᔪᒃᑐᖅ ᐱᔪᓐᓇᖅᑎᑕᐅᒋᐊᖃᕐᒪᖔᑦ. 

 

ᒥᓂᔅᑕ ᐃᒪᐃᓕᐅᕈᓐᓇᖅᑐᖅ 

(5) ᒥᓂᔅᑕ ᐃᒪᐃᑦᑐᐃᓐᓇᕆᐊᓕᒃ 

(a) ᐱᔪᓐᓇᖅᑎᑦᑎᓗᓂ ᐱᓕᕆᐊᖑᖁᓗᒍ ᐊᑭᑐᔫᑎᑦ ᐱᓕᕆᐊᒃᓴᑦ, 

ᒪᓕᒃᑕᖃᕆᐊᖃᕐᓗᑎᒃ ᒪᓕᒃᑕᖃᕆᐊᖃᙱᓪᓗᑎᒡᓘᓐᓃᑦ; ᐅᕝᕙᓘᓐᓃᑦ   

(b) ᐱᔪᓐᓇᖅᑎᑦᑎᙱᓪᓗᓂ 

 

ᑎᓕᓯᔾᔪᑎᑦ 

(6) ᒥᓂᔅᑕ ᐊᖏᖅᐸᑦ ᑲᔪᓯᑎᑦᑎᓂᕐᒧᑦ ᑎᑎᕋᖅᓯᒪᔪᖅ ᐊᑖᓂ (5)(a) 

ᐋᖅᑭᓯᒪᒐᔭᖅᑐᖅ ᑎᓕᓯᔾᔪᑎᑎᑐ. 

 
2. ᑎᑎᕋᖅᓯᒪᓂᖓᑕ 7(e) ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐱᖁᔭᖓ ᐅᖃᖅᑐᖅ, ᐅᖃᐅᔾᔪᐃᕙᓪᓗᓂ ᒥᓂᔅᑕᒥᒃ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ 

ᑐᒐᖅ 

 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ, ᐱᔾᔪᑎᖃᕐᓗᑎᒃ ᐱᓇᔪᒍᑎᒋᔭᐅᔪᓂᒃ 

ᐱᔪᓐᓇᖅᑎᑕᐅᔪᒪᓗᓂ ᐊᖏᔪᓄᑦ ᐊᑭᑐᔪᓄᑦ ᐱᓕᕆᐊᖑᓇᔭᖅᑐᓄᑦ ᑎᑎᕋᖅᓯᒪᓂᖓᑕ 

18.1 ᐊᑖᒍᑦ ᐅᑯᓇᓂ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᖁᔭᕐᒥ. 

3. ᔭᓐᓄᐊᓕ 8, 2019-ᒥᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᓱᐊᓚᐅᖕᒪᑕ 

ᒥᓂᔅᑕᒧᑦ ᑲᒪᒋᔭᓕᒃ ᐊᖏᖅᑕᐅᓂᒃᓴᒧᑦ ᐊᖏᔪᒧᑦ ᐊᑭᑐᔫᑎᓄᑦ ᐱᓕᕆᐊᖃᕈᒪᔾᔪᑎᒥᑦ 

ᓄᑖᒥᑦ ᐊᐅᓚᐅᑎᖃᕐᕕᒃᓴᒧᑦ ᖃᒪᓂ'ᑐᐊᖅᒥ. ᑕᕝᕙᓂᑦᓴᐃᓐᓇᖅ ᐅᓪᓗᖓᓂᑦ ᒥᓂᔅᑕ 

ᑲᒪᒋᔭᓕᒃ ᑖᔅᓱᒥᖓ ᐅᖃᐅᔾᔪᖅᑕᐅᔪᒪᓚᐅᖅᐳᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᑦ ᑐᑦᓯᕋᐅᑎᒋᔭᐅᔪᒥᑦ ᐱᔾᔪᑎᖃᕐᓗᓂ ᖁᓪᓕᒃᑯᑦ ᐆᒻᒪᖅᑯᓕᕆᔨᒃᑯᑦ 

ᑎᒥᖁᑖᓄᑦ. ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕐᓂᕆᔭᖓᑦ ᑕᒪᑐᒧᖓ 

ᐱᔾᔪᑕᐅᔪᒧᑦ ᐋᖅᑭᒃᑕᐅᓯᒪᕗᑦ ᑖᒃᑯᓇᓂ ᐅᓂᒃᑲᐅᓯᕐᓂ. 

2.0 ᐱᓗᐊᖑᐊᖅᑐᑦ ᑐᑦᓯᕋᐅᑎᒥᑦ 

 
4. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᑦᓯᕋᓚᐅᖅᑐᑦ ᓴᓇᔭᐅᖁᔨᓂᕐᒥᑦ ᓄᑖᒥ 

ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᒃᓴᒥᑦ ᓄᓇᖓᓐᓂᑦ ᖃᒪᓂ'ᑐᐊᑉ ᐃᓇᒌᓂᕐᒧᑦ 

ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒥᑦ, ᐊᑭᒋᒐᔭᙳᐊᖅᑕᖓ $13.0 ᒥᓕᐊᓐᓂᒃ.  

ᖃᒪᓂ'ᑐᐊᖅ ᓯᑕᒪᒋᔭᐅᕗᖅ ᓄᓇᓕᐸᐅᔭᐅᖃᑕᐅᑦᓱᓂ ᓄᓇᕗᒻᒥ ᐃᓂᖃᖅᑐᖅ 

ᕿᑎᒐᓚᖓᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔨᑦᓯᕋᕐᕕᖓᓂᑦ ᓄᓇᕘᒥ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᖃᓄᐃᓕᐅᕈᑎᖏᑦ ᐱᔨᑦᑎᕋᐅᑕᐅᓲᑦ 

ᐊᖓᔪᖅᑳᖃᕐᕕᐊᑕ ᑎᑎᕋᕐᕕᐊᓂᑦ ᖃᒪᓂ'ᑐᐊᒥᑦ ᐊᖓᔪᖅᑲᐅᑎᖃᕐᕕᖕᒥᓪᓗ ᑎᑎᕋᕐᕕᐊᓂᑦ 

ᐃᖃᓗᓐᓂᑦ.  

 

5. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓗᓇᐃᖅᓯᓯᒪᔪᑦ ᓄᑖᖅ ᐊᖓᔪᖅᑳᖃᕐᕕᐊᑕ 

ᑎᑎᕋᕐᕕᖓ ᐃᓂᖃᑦᓯᐊᕋᔭᕐᓂᖓᓄᑦ ᐃᖅᑲᓇᐃᔭᖅᑎᓕᒫᓄᑦ ᐃᓂᑖᖅᑐᐃᓐᓇᐅᑎᓪᓗᒋᑦ 

ᐅᖃᐅᓯᖃᕐᓂᕐᒥᓪᓗ ᐊᑕᐅᓯᕐᒥᑦ ᑲᒪᒋᔭᐅᔪᓐᓇᕋᔭᕐᒪᑦ ᐊᒻᒪ ᖃᓂᒋᔮᓂ 

ᐊᑐᖅᑐᐊᕐᕕᒋᓂᐊᖅᑕᒥᓂ ᑎᑎᕋᕐᕕᐊᓂ.  ᐅᓪᓗᒥᐅᔪᖅ, 41−ᓂᒃ ᐃᖅᑲᓇᐃᔭᖅᑐᓂ 

ᐱᖓᓱᑦ ᐊᔾᔨᒌᖏᑦᑐᓂ ᑎᑎᕋᕐᕕᖃᖅᐳᑦ ᓄᓇᓕᓐᓂᑦ ᖃᒪᓂ'ᑐᐊᖅᒥ.  

 

6. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᒻᒥᓂᖃᖏᒻᒪᑕ ᐃᓪᓗᕐᔪᐊᕐᒥᑦ ᖃᒪᓂ'ᑐᐊᖅᒥ, 

ᐅᓪᓗᒥᐅᔪᕐᓗ ᐊᑐᖅᑐᐊᖃᑦᑕᖅᓱᓂ ᐱᖓᓱᓂᑦ ᐃᓪᓗᕐᔪᐊᕐᓂᑦ ᐱᔭᕆᐊᓕᖏᓐᓄᑦ. 

ᐊᑐᖅᑐᐊᖅᑕᐅᔪᖅ ᐃᓂᖓ ᐃᓂᖃᓗᐊᓚᖓᖏᒻᒪᑦ ᐱᕙᒌᔭᖅᑕᐅᓯᒪᔪᓄᑦ 

ᐃᖅᑲᓇᐃᔭᑎᖃᕐᓂᕐᒧᑦ, ᐱᔪᓐᓇᕐᓂᕆᔭᖓᓗ ᐊᖏᓂᖅᐹᖅ ᐃᓪᓗᕐᔪᐊᖅ ᐊᑐᖅᑐᐊᖅᑕᖓᑦ 

ᐊᑐᐃᓐᓇᐅᖏᑐᐃᓐᓇᕆᐊᖃᕐᒪᑦ ᓯᕗᓂᑦᓴᑎᓐᓂᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐅᖃᐅᔾᔨᓯᒪᔪᑦ ᐃᓱᓕᑉᐸᑦ ᐊᑐᕐᑐᐊᕈᑖ (ᐊᐅᒡᒍᓯ 31, 2020) ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐱᑖᕈᒪᔪᑦ ᑎᑎᕋᕐᕕᖕᒥᑦ ᓇᖕᒥᓂᖁᑎᒋᓕᕐᓗᓂᔾᔪᒃ ᖃᒪᓂ'ᑐᐊᒥᑦ. ᐆᒻᒪᖅᑯᑎᓕᕆᔨᒃᑯᑦ 50 

ᐳᓴᓐᑎᒥᑦ ᐃᓂᖃᕈᓐᓃᕋᔭᖅᑐᖅ ᑎᑎᕋᕐᕕᐊ ᐱᖃᕆᐊᖃᖅᑎᓪᓗᒍ ᖃᒪᓂ'ᑐᐊᖅ. 

ᓱᓕᒃᑲᓐᓂᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᑦ ᐃᓂᒋᔭᐅᔪᖅ ᑎᑎᕋᕐᕕᒃ 

ᓈᒻᒪᒃᑐᒥᑦ, ᑲᑎᙵᔪᓂᑦ ᐋᖅᑭᐅᒪᓂᖕᒥᓪᓗ ᐱᓕᕆᑦᑎᐊᖕᓇᙱᒻᒪᑦ. 

 
7. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᐃᓐᓇᐅᑎᑦᓯᓯᒪᔪᑦ ᓇᓗᓇᐃᔭᐅᑎᓂᑦ 

ᐱᔾᔪᑎᓕᓐᓂᑦ ᓯᑕᒪᓂᑦ ᓇᓖᕋᕈᓐᓇᕐᓗᓂ ᐃᓱᒪᒋᔭᐅᓯᒪᔪᑦ ᐋᖅᑭᒋᐊᕈᑎᑦᓴᐅᔪᓐᓇᖅᑐᓂᑦ, 

ᐱᔾᔪᑎᖏᓐᓄᑦ ᐱᓕᕆᐊᒧᑦ ᐱᔪᓐᓇᐅᑎᒥᑦ ᑐᑦᓯᕋᕐᓂᕐᒧᑦ. ᐃᓱᒪᒋᔭᖃᓚᐅᖏᑦᑐᖅ 

'ᖃᓄᐃᓕᐅᖏᓂᕐᒥᑦ' ᑲᔪᓯᒍᓐᓇᕐᓂᖓᓄᑦ ᓇᓖᕋᕈᓐᓇᕐᓗᓂ. ᓯᑕᒪᐃᑦ ᓇᓖᕋᕈᓐᓇᕐᓗᓂ 

ᓇᐃᓪᓕᒋᐊᖅᓯᒪᔪᑦ ᐃᒪᐃᓕᖓᔪᑦ: 

 

(a) ᐊᑐᖅᑕᐅᔪᓐᓇᖅᑐᖅ 1 – ᐊᑯᓂᐅᔪᒧᑦ ᐊᑐᕐᑐᐊᕈᑎᑖᕐᓗᑎᒃ ᐊᓯᖏᓐᓂᑦ 

ᐃᓪᓗᕐᔪᐊᓂᑦ ᖃᒪᓂ'ᑐᐊᒥᑦ 

(b) ᐊᑐᖅᑕᐅᔪᓐᓇᖅᑐᖅ 2 – ᓂᐅᕕᕐᓗᒍ ᐃᓪᓗ ᓯᓂᒃᑕᕐᕕᒃ ᓄᑖᙳᕆᐊᕐᓗᒍ 

ᑎᑎᕋᕐᕕᓕᐊᖑᓗᓂ 

(c) ᐊᑐᖅᑕᐅᔪᓐᓇᖅᑐᖅ 3 – ᓴᓇᓗᑎᒃ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᖕᒥᑦ 

(d) ᐊᑐᖅᑕᐅᔪᓐᓇᖅᑐᖅ 4 - ᐊᑐᖅᑐᐊᕐᓂᕐᒧᑦ ᓄᑖᒥ ᐃᓪᓗᕐᔪᐊᒥᑦ ᓴᓇᔭᐅᓯᒪᔪᒧᑦ 

ᐱᓕᕆᖃᑎᒋᔭᖓᑕ ᐱᖓᔪᐊᓄᑦ 

 

8. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔭᕇᕈᑎᖃᓚᐅᖅᑐᖅ ᐊᑐᖅᑕᐅᔪᓐᓇᖅᑐᒥᑦ 3, 

ᓴᓇᓂᕐᒥᑦ ᓄᑖᒥᑦ ᐊᖓᔪᖅᑳᖃᕐᕕᖕᒥ ᐃᓪᓗᕐᔪᐊᒥᑦ, ᐱᔭᐅᔪᒪᔪᖅ ᐊᑭᑐᓗᐊᖏᑦᓱᓂᓗ 

ᐊᑐᖅᑕᐅᔪᓐᓇᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐱᔭᕆᐊᖃᖅᑕᖏᑦᑐᑦ 

ᑎᑎᕋᕐᕕᖃᕐᓂᕐᒧᑦ ᐃᓂᐅᔪᒥᑦ ᖃᒪᓂ'ᑐᐊᖅᒥ. 

 

 

9. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᑦ ᐱᕙᒌᔭᓂᖅ ᓄᑖᒧᑦ 

ᐊᖓᔪᖅᑳᖃᕐᕕᖕᒥ ᐱᒋᐊᕐᓂᐊᖅᑐᖅ ᐄᐳᓗ 2019, ᐊᑭᑦᑐᕋᐅᑎᓂᖅ ᓴᓇᒻᒪᖓᓂᑦ 

ᐱᔭᕇᖅᓂᐊᖅᓱᓂ ᓯᑦᑎᒻᕙ 2019, ᐊᑭᑦᑐᕋᐅᑎᖓᓗ ᓴᓇᔭᐅᓂᕐᒧᑦ ᐱᔭᕇᖅᓂᐊᖅᓱᓂ 

ᔭᓐᓂᐊᓕ 2020. ᐃᓪᓗᓕᐅᕐᓂᖅ ᐱᒋᐊᓛᖅᑐᖅ ᕕᐅᓪᓗᐊᓕ 2020 ᐃᓪᓗᕐᔪᐊᕐᓗ 

ᓂᕆᐅᒋᔭᐅᓂᐊᖅᑐᖅ ᐱᔭᕇᖅᓂᐊᖅᑎᓪᓗᒍ ᕕᐅᓪᓗᐊᓕ 2021. 

3.0 ᐱᓕᕆᐊᖏᑦ 

 
3.1 ᐊᖏᔪᒧᑦ ᒥᑭᔪᒧᓪᓘᓐᓃᑦ ᑐᑦᓯᕋᐅᑎ 

 
10. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐱᖁᔭᖓᓐᓂᑦ, ᑎᓕᓯᔾᔪᑕᐅᔪᖅ 

ᐃᓱᒪᖅᓲᑎᒋᒍᓐᓇᖅᑕᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ, ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᒍᓐᓇᖅᑐᑦ ᑐᑦᓯᕋᐅᑎ ᐊᖏᔫᒪᖔᑦ 

ᒥᑭᔪᓅᖓᒻᒪᖔᕐᓘᓐᓃᑦ ᐱᔾᔪᑎᖓᓂᑦ ᓇᓗᓇᐃᖅᓯᓂᕐᒥᑦ ᐱᕕᖃᕐᓂᐅᔪᒥᑦ 

ᐱᕙᓪᓕᐊᑎᑦᓯᓂᕐᒧᑦ ᑐᑦᓯᕋᐅᑎᒥᑦ; ᒥᑭᔫᓂᖓ ᑐᑦᓯᕋᐅᑎᐅᑉ ᐊᑐᐃᓐᓇᐅᑎᑦᓯᔪᖅ 

ᐱᕕᖃᕐᓂᐅᔪᒥᑦ ᑭᓪᓕᖃᕐᓂᕐᒧᑦ ᐅᓪᓗᓂ 90-ᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᖃᐅᔨᒃᑲᐃᓂᕐᒧᑦ ᑲᒪᒋᔭᖃᖅᑐᒧᑦ ᒥᓂᔅᑕᒧ ᐊᖏᔪᓄᑦ ᑐᑦᓯᕋᐅᑏᑦ 

ᐊᑐᐃᓐᓇᐅᑎᑦᓯᔪᑦ ᐱᕕᖃᕐᓂᕐᒧᑦ ᑭᓪᓕᖃᕐᓂᕐᒧᑦ ᐅᓪᓗᓄᑦ 150-ᓄ. ᑕᑯᓗᒍ 

ᐊᖏᔫᑎᐅᓂᖏᑕ ᑐᖅᑯᐄᔭᕆᐊᓕᖏᑦ ᑮᓇᐅᔭᓂᒃ ᐊᑐᕈᒪᔭᖏᑕ ᓴᓇᔭᔅᓴᐅᑉ 

ᐱᔪᓐᓇᐅᑖᓄᑦ ᐅᑦᑑᑎᐊᓄᑦ, ᐊᑐᕆᐊᖃᓐᓂᑦᑎᓐᓂᒃ ᑐᑭᓯᒋᐊᕈᑎᓄᑦ ᐱᔪᒪᔾᔪᑎᓂᒃ 

ᑭᐅᔾᔪᑎᓂᓪᓗ, ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ ᑖᓐᓇ ᓴᖅᑭᑕᐅᔪᖅ 

ᐊᖏᔫᓂᖓᓂᒃ ᐅᑦᑑᑎᒋᔭᐅᔪᒥᒃ. 

 

 
 

3.2 ᐃᓄᓐᓂᑦ ᑐᓴᕋᓱᓐᓂᕐᒧᑦ ᐱᓕᕆᐊᖏᑦ 

 
 

11. ᐃᓱᓕᑉᐸᓪᓕᐊᓂᖓᓅᖅᐸᓪᓕᐊᑎᓪᓗᒍ ᑎᑎᕋᖅᓯᒪᔪᑦ ᐅᖃᐅᓯᑦᓴᐃᑦ, ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᖃᑦᑕᖅᑐᑦ ᑐᑦᓯᕋᐅᑎᒥᒃ ᐊᖅᑯᑎᖃᖅᓱᑎᒃ 

ᐃᓄᓐᓄᑦ ᑐᓴᐅᒪᖃᑦᑕᐅᑎᑦᔪᑎᒃᑯᑦ, ᐊᖅᑯᑎᖃᖅᓱᑎᒃ ᒐᕙᒪᒃᑯᓐᓂᑦ ᑐᓴᕋᑦᓴᓕᕆᔨᖏᓐᓂᑦ 

(GLOs) ᐊᑐᓂᑦ ᓄᓇᓕᓐᓂᑦ, ᑎᑎᖅᑲᑎᒍᓪᓗ ᐊᑐᓂᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥᑦ 

ᓄᓇᕗᒻᒥ (MLA), ᒪᐃᔭ ᕼᐋᒻᒪᓚᒃᑯᑦ ᐊᐅᓚᑦᓯᔨᖏᓐᓄᑦ (SAO) ᓄᓇᕘᓕᒫᒥᑦ. 

 

12. ᑖᒃᑯᐊ ᕿᒥᕐᕈᐃᔨᑦ ᑲᑎᒪᔨᖏᑦ ᐱᕕᖃᖅᑎᑦᑎᒋᓪᓗᑎᒃ ᑭᒃᑯᑐᐃᓐᓇᐄᑦ ᑎᑎᖅᑲᑎᒍᑦ 

ᐅᖃᐅᓯᖃᕈᓐᓇᖅᑎᑕᐅᓪᓗᑎᒃ ᐱᓪᓗᒍ ᑖᓐᓇ ᐊᖏᔪᖅ ᐱᖁᑎᔾᔪᐊᖅ ᓴᓇᔭᐅᓂᔅᓵᓄᑦ 

ᐅᒃᑑᑎᓕᐊᖑᓂᐊᑕ ᑭᓪᓕᖃᖅᑎᑦᑎᓪᓗᑎᒃ ᕕᐅᓪᓗᐊᓕ 1, 2019. ᑎᑎᖅᑲᓂᒃ 

ᓴᖅᑭᑦᑐᖃᓚᐅᕋᓂ ᐅᖃᐅᓯᔅᓴᓂᓪᓘᓐᓃᑦ ᑭᒃᑯᑐᐃᓐᓇᓐᓂᒃ ᐊᓯᓕᒫᖏᓂᓪᓘᓐᓃᑦ 

ᐃᓚᐅᓂᖃᖅᑐᓂᒃ ᐱᓪᓗᒍ ᑖᓐᓇ ᑐᑦᓯᕋᐅᑎᐅᔪᖅ. 

 

13. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑕ ᐊᑕᐅᓯᐊᖅᓱᑎᒃ ᑐᑭᓯᒋᐊᕈᑎᓂᑦ 

ᐱᔪᒪᓂᖃᕐᓂᖏᓐᓄᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᕕᐅᓪᓗᐊᓕ 8, 

2019. 



 | 

12ᒪᒃᐱᖅ

ᑐᒐᖅ 

 

 

4.0 ᕿᒥᕐᕈᔭᐅᓂᖓ ᑐᑦᓯᕋᐅᑎᐅᑉ 

 
4.1 ᐱᓕᕆᐊᖑᔫᑉ ᐱᔭᐅᒋᐊᖃᕐᓂᖓ 

 
14. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᖃᖅᓯᒪᔪᐃᑦ ᐱᔭᕆᐊᖃᕐᓂᕐᒧᑦ 

ᐅᖃᐅᓯᖃᕐᓂᕐᒥᑦ ᓇᓚᐅᑦᓵᕐᓂᕐᒥᑦ ᑎᑎᕋᕐᕕᓐᓂᑦ ᐃᓂᑦᓴᖃᓗᐊᖏᓐᓂᖓᓄᑦ 

ᖃᒪᓂ'ᑐᐊᖅᒥ ᒐᕙᒪᒃᑯᑦ ᓄᓇᕗᒻᒥ ᐱᕕᖃᖅᑎᓪᓗᒋᑦ ᐱᓯᒪᓕᕐᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ 

ᐃᓪᓗᕐᔪᐊᖓᓂᑦ ᐃᓱᓕᑐᐊᖅᐸᑦ ᐊᑐᖅᑐᐊᖅᓂᕐᒧᑦ (ᐊᐅᒡᒍᓯ 31, 2020). ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᐅᖃᓯᖃᑲᓐᓂᕐᒥᔪᑦ ᐊᑲᐅᖏᓕᐅᕈᑎᒋᔭᐅᔪᓂᑦ 

ᐱᖓᓱᓄᑦ ᐊᑐᖅᑐᐊᖅᑕᐅᓂᕐᒧᑦ ᐃᓂᒋᔭᐅᔪᓂᑦ, ᐊᑐᐃᓐᓇᐅᖏᓐᓇᕋᓗᐊᖅᑎᓪᓗᒋᑦ. 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓯᒪᔪᑦ ᑲᑎᑦᓱᑎᒃ 9,708 ᑭᑉᐹᕆᑦᑐᖅ 

ᐃᑎᒐᖅ ᒫᓐᓇᐅᔪᖅ ᐊᑐᖅᑐᐊᖅᑕᐅᔪᖅ: 

 

a. ᓈᒻᒪᖏᑦᑐᖅ ᖃᑦᓯᐅᓂᖏᓐᓄᑦ ᐃᖅᑲᓇᐃᔭᖅᑏᑦ ᖃᒪᓂ'ᑐᐊᖅᒥ 

b. ᐊᑐᕈᓐᓇᙱᒻᒪᑕ ᑲᑎᒪᕕᖕᓂᑦ ᐃᓕᓐᓂᐊᕐᕕᒃᓴᒥᓪᓘᓐᓃᑦ  

c. ᐃᓂᒋᔭᐅᔪᖅ ᓈᒻᒪᒃᑐᒥᑦ, ᑲᑎᙵᔪᓂᑦ ᐋᖅᑭᐅᒪᓂᖕᒥᓪᓗ ᐱᓕᕆᑦᑎᐊᖕᓇᙱᒻᒪᑦ. 

 

15. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ ᓇᓗᓇᐃᖅᓯᔪᑦ ᐱᔪᓐᓇᕐᓂᖃᖏᓐᓇᕐᓂᕐᒧᑦ 

ᒐᕙᒪᒃᑯᑦ ᓄᓇᕗᒻᒥ ᐃᓪᓗᕐᔪᐊᖓᓂᑦ ᐊᔭᐅᖅᑐᕐᓂᕐᒧᑦ ᐱᔭᕆᐊᖃᕐᓂᖓᓄᑦ ᐊᓯᐊᓂᖔᖅ 

ᑎᑎᕋᕐᕕᓐᓂᑦ ᐃᓂᐅᔪᒥᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦᑕ 

ᖃᐅᔨᒪᓚᕆᖏᑦᑐᑦ ᓱᓇᓂᑦ ᒐᕙᒪᒃᑯᑦ ᓄᓇᕗᒻᒥ ᐱᕙᒌᔭᐅᑎᖃᕐᒪᖔᑕ ᐱᔾᔪᑎᒋᑦᓱᒍ 

ᒐᕙᒪᒃᑯᑦ ᓄᓇᕗᒻᒥ ᐃᓪᓗᕐᔪᐊᖓ, ᓇᓗᓇᖏᑦᑐᖅ ᓇᓖᕋᕈᓐᓇᕐᓗᓂᕐᒧᑦ 

ᐊᑐᐃᓐᓇᐅᑎᑦᓯᓚᖓᓂᕐᒧᑦ ᐊᑐᐃᓐᓇᐅᑎᑦᓯᓚᖓᖏᓐᓂᕐᒧᓪᓘᓐᓃᑦ ᐊᑕᐅᓯᕐᒧᑦ ᐊᕐᕌᒍᕐᒧᑦ 

ᐅᖓᕝᕙᕆᐊᕆᓂᕐᒧᑦ ᐅᖓᑖᓄᑦ ᐊᐅᒡᒍᓯ 2020, ᓇᓖᕋᕈᓐᓇᕐᓂᕐᒧᑦ ᒐᕙᒪᒃᑯᑦ ᓄᓇᕗᒻᒥᑦ 

ᐱᔾᔪᑎᓗᐊᑕᖃᖏᓪᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ. ᑖᓐᓇ 

ᐅᓗᕆᐊᓇᖅᑐᖅ ᓇᓗᓇᐃᖅᑕᐅᓯᒪᔪᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ, 

ᐅᖃᐅᓯᐅᒋᐊᖃᖅᓱᓂᓗ ᐊᑯᓂᐅᓗᐊᖏᑦᑐᒃᑯᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᓇᓗᓇᐃᖅᓯᔪᑦ ᐅᖃᐅᓯᖃᕐᓂᕐᒥᑦ ᐊᑲᐅᖏᓕᐅᕈᑎᒋᔭᐅᔪᓂᑦ ᒫᓐᓇᐅᔪᖅ 

ᐊᑐᖅᑐᐊᕐᕕᐅᔪᒥᑦ. ᐊᑐᓂᑦ ᐊᑲᐅᖏᓕᐅᕈᑎᒋᔭᐅᔪᑦ ᐱᒻᒪᕆᐅᓂᖓᓄᑦ ᓯᕗᓪᓕᖅᐹᖓᓂ. 

 

16. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᐅᔨᓇᓱᐊᓚᐅᖅᑐᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔭᕆᐊᖃᑲᓐᓂᕐᓂᕋᕐᓂᖏᓐᓄᑦ ᑐᓴᐅᒪᔾᔪᑎᒃᑲᓐᓂᕐᓂᑦ 

ᐊᓯᖏᓐᓂᓪᓗ ᖃᐅᔨᓴᕐᓂᐅᔪᓂᑦ.  

 

a. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᑦ ᒫᓐᓇᐅᔪᖅ 9,708 

ᑭᑉᐹᕆᑦᑐᖅ ᐃᑎᒐᖅ ᐊᑐᐃᓐᓇᐅᑎᑦᓯᔪᖅ ᑎᑎᕋᕐᕕᐅᔪᒥᑦ 40-ᓄ 47-ᓄ 

ᐃᖅᑲᓇᐃᔭᖃᑦᑕᖅᑐᓄᑦ ᐅᓪᓗᓕᒫᖅ ᐃᖅᑲᓇᐃᔮᓄᑦ ᐊᖏᖅᑕᐅᓯᒪᔪᓄᑦ 

ᖃᒪᓂ'ᑐᐊᖅᒥ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᑲᓐᓂᓚᐅᖅᑐᑦ 

ᖃᑦᓯᐅᓂᖏᑦ ᐃᖅᑲᓇᐃᔭᖃᑦᑕᖅᑐᓄᑦ ᐅᓪᓗᓕᒫᑦ ᖃᒪᓂ'ᑐᐊᖅᒥ 50. ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᐱᕆᓯᒪᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓂᑦ ᓅᑎᑦᓯᒍᓐᓇᕐᓂᖏᓐᓄᑦ ᐃᓚᖏᑦ ᐃᖅᑲᓇᐃᔮᖅ ᐊᓯᐊᓄᑦ 

ᐃᓂᒋᔭᐅᔪᓄᑦ ᐃᓂᒋᔭᐅᔪᓄᓪᓘᓐᓃᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᓇᓗᓇᐃᖅᓯᔪᑦ ᒐᕙᒪᒃᑯᑦ ᓄᓇᕗᒻᒥ ᓯᐊᒻᒪᑦᑎᕆᓂᕐᒧᑦ ᑎᓕᔭᐅᓯᒪᔾᔪᑎᖓ 

ᐱᔭᕆᐊᖃᖅᑐᖅ 31-ᓂ ᐃᖅᑲᓇᐃᔮᓂᑦ ᐃᓂᖃᖅᑐᓂᑦ ᖃᒪᓂ'ᑐᐊᖅᒥ, 

ᐊᑐᐃᓐᓇᐅᑎᑦᓯᒻᒥᔪᑦ ᑎᑎᕋᖅᓯᒪᔪᓂᑦ ᐃᖅᑲᓇᐃᔮᓂᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓕᑕᖅᓯᓯᒪᔪᑦ ᓅᑎᑦᓯᒍᓐᓇᑐᐃᓐᓇᕆᐊᖃᕐᓂᕐᒧᑦ 

ᐃᓚᖏᓐᓂᑦ ᐱᑕᖃᕇᖅᑐᓂᑦ ᖃᒪᓂ'ᑐᐊᖅᒥ ᐃᖅᑲᓇᐃᔭᖅᑎᓂᑦ, ᑭᓯᐊᓂ 

ᐱᔪᒪᔭᐅᒐᔭᖏᑦᑐᖅ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᓯᒪᔪᑦ 

ᐊᒥᒐᕆᐊᖏᓐᓂᑦ ᐃᓂᒋᔭᐅᔪᑦ ᐃᖃᓗᓐᓂᑦ ᑎᒥᐅᔪᑦ ᑎᑎᕋᕐᕕᖓ 

ᐃᓂᖃᖅᑎᑦᓯᓂᕐᒧᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᓂᑦ, 

ᐃᓂᖃᖅᑎᑦᓯᑲᓐᓂᕈᓐᓇᖏᑦᓱᑎᓪᓗ ᐃᖅᑲᓇᐃᔭᖅᑎᒃᑲᓐᓂᕐᓂᑦ ᓅᑕᐅᔪᓂᑦ 

ᖃᒪᓂ'ᑐᐊᖅᒥ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᓯᒪᓂᖃᖅᑐᑦ 

ᑭᓪᓕᖃᖅᑎᑕᐅᓂᖏᓐᓄᑦ ᓅᑎᑦᓯᓂᕐᒧᑦ ᖃᒪᓂ'ᑐᐊᖅᒥ ᐃᖅᑲᓇᐃᔭᖅᑎᓂᑦ 

ᐊᓯᖏᓐᓄᑦ ᐃᓂᒋᔭᐅᔪᑦᓄ, ᑕᐃᒪᐃᒐᔭᖅᐸᓪᓗ ᐱᐅᓯᕚᓪᓕᑎᑦᓯᒐᔭᖏᑦᑐᖅ 

ᑲᔪᓯᑦᓯᐊᖅᑐᓂᑦ ᐊᖓᔪᖅᑳᑲᕐᕕᒻᒥ ᑎᑎᕋᕐᕕᒻᒥ ᖁᓪᓕᒃᑯᓪᓘᓐᓃᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔪᒪᓂᖏᓐᓂᑦ ᑲᑐᔾᔨᖃᑎᒌᓐᓂᒃᑯᑦ. ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᓯᒪᓂᖃᕐᒥᔪᑦ ᑐᙵᕕᒋᑦᓱᒋᑦ 

ᑎᑎᕋᖅᓯᒪᔪᑦ ᐃᖅᑲᓇᐃᔮᓄᑦ ᐊᑐᐃᓐᓇᐅᑎᑕᐅᔪᓄᑦ ᐱᐅᓯᕚᓪᓕᑎᑦᓯᓇᔭᖅᑐᖅ 

ᐱᔪᓐᓇᕐᓂᖓᓂᑦ ᐊᖓᔪᖅᑳᖃᕐᕕᐅᑉ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᓐᓂᑦ 

ᐱᓕᕆᖃᑎᒌᓐᓂᕐᒧᑦ ᑲᑐᔾᔨᖃᑎᒌᓐᓂᕐᒥᓪᓗ ᐃᓘᓐᓇᑎᒃ ᐃᓂᖃᖅᐸᑕ ᐊᑕᐅᓯᕐᒥᑦ 

ᐃᓪᓗᕐᔪᐊᕐᒥᑦ. 

b. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᒻᒥᔪᑦ ᒫᓐᓇ ᐃᓂᐅᔪᖅ 

ᐊᑐᐃᓐᓇᐅᑎᑦᓯᖏᒻᒪᑦ ᑲᑎᒪᕕᒻᒥᑦ ᐱᓕᒻᒪᑦᓴᕐᕕᒻᒥᓪᓘᓐᓃᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᐃᓐᓇᐅᑎᑦᓯᓯᒪᖏᑦᑐᑦ ᓇᓗᓇᐃᔭᖅᓯᒪᔪᓂᑦ 

ᐱᔾᔪᑎᓕᓐᓂᑦ ᖃᓄᑎᒋ ᐃᓂᖃᕆᐊᖃᕐᓂᖏᓪᓘᓐᓃᑦ ᐱᔭᕆᐊᓕᖏᓐᓄᑦ. 

ᓇᓗᓇᐃᖅᓯᒪᖏᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᓄᑎᒋ 

ᐊᑭᖃᖃᑦᑕᕐᒪᖔᑦ ᐊᑲᐅᙱᓪᓕᐅᖃᑦᑕᕐᒪᖔᑕᓘᓐᓃᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᕕᖓᓂᑦ ᒐᕙᒪᒃᑯᑦ ᓄᓇᕗᒻᒥ 

ᐃᓂᑦᓴᓕᐅᕆᐊᖃᕋᐃᒻᒪᑕ. ᒪᓕᓪᓗᒍ ᖃᓄᑎᒋ ᐱᔭᕆᐊᖃᕐᓂᖓᓂᑦ, 

ᐊᑲᐅᓂᖅᓴᐅᒐᔭᖅᑐᖅ ᐊᑐᖏᓐᓇᖃᑦᑕᕐᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ ᑲᑎᒪᕕᖓᓂᑦ 

ᐃᓂᖃᖅᑎᑦᓯᓂᖅᓴᐅᓂᕐᒧᑦ ᓄᑖᒥ ᐃᓪᓗᕐᔪᐊᕐᒥᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᐱᔭᕆᐊᖃᕐᓂᖏᓐᓂᑦ ᐱᔪᓐᓇᕐᓂᕐᒧᑦ ᑲᑎᒪᕕᒻᒥ 

ᐱᓕᒻᒪᒃᓴᕐᓂᕐᒧᓪᓗ ᐃᓪᓗᕈᓯᕐᒥᑦ ᑲᔪᓯᓂᖃᑦᓯᐊᕐᓗᓂ ᐊᑭᖏᓐᓄᑦ/ᐃᑲᔫᑎᓄᑦ 

ᐃᓱᒪᒋᔭᕐᓄᑦ. 

c. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ 40 ᖃᒪᓂ'ᑐᐊᖅᒥ 

ᐃᖅᑲᓇᐃᔭᖅᑏᑦ ᒫᓐᓇᐅᔪᖅ ᐃᓂᖃᖅᑐᐃᑦ ᐱᖓᓱᓂᑦ ᐃᓪᓗᕐᔪᐊᓂᑦ, ᑭᓯᐊᓂ 

ᓇᓗᓇᐃᖅᑕᐅᓯᒪᖏᑦᑐᑦ ᖃᑦᓯᐅᓂᖏᓐᓂᑦ ᑎᑎᕋᕐᕖᑦ ᐱᓕᕆᕝᕖᓪᓘᓐᓃᑦ 

ᐊᑐᐃᓐᓇᐅᓂᖏᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐊᖏᖅᓯᒪᓂᖃᖅᑐᑦ ᐃᓂᐅᔪᖅ ᓈᒻᒪᔾᔮᖏᒋᐊᖓᓂᑦ ᐃᓪᓗᕐᔪᐊᖅ 

ᐊᑐᖅᑐᐊᖅᑕᖅ ᒐᕙᒪᒃᑯᓐᓄᑦ ᓄᓇᕗᒻᒥ ᐊᑐᐃᓐᓇᐅᖏᑉᐸᑦ.  ᓇᓗᓇᐃᖅᓯᒪᖏᑦᑐᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᓄᑎᒋ ᐃᓂᖃᕆᐊᖃᕐᓂᖏᓐᓂᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔭᕆᐊᖃᕐᓂᖏᓐᓂᑦ 40-ᓄ, 47-ᓄ, 50-

ᓄᓪᓘᓐᓃᑦ ᐃᖅᑲᓇᐃᔭᖅᑎᓄᑦ ᐃᓂᖃᕆᐊᖃᕐᓂᖏᓐᓂᑦ, 

ᑎᑎᕋᕐᕕᖃᑲᓐᓂᕐᓂᕐᒧᓪᓘᓐᓃᑦ, ᑲᑎᒪᕕᒃ, ᐱᓕᒻᒪᒃᓴᕐᕕᒃ ᓄᖅᑲᖓᑲᐃᓐᓇᕐᕕᓪᓗ 

ᓇᓗᓇᐃᖅᑕᐅᓯᒪᔪᖅ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᓇᓗᓇᐃᖅᓯᒪᖏᑦᑐᑦ ᖃᑦᓯᐅᓂᖏᑦ ᐃᖅᑲᓇᐃᔮᑦ ᓈᒻᒪᑦᑐᓂᑦ 

ᐊᓪᓚᕝᕕᖃᖃᑎᖃᕐᓂᕐᒧᑦ ᐱᔭᕆᐊᓕᓐᓂᓪᓘᓐᓃᑦ ᐊᓪᓚᕝᕕᒻᒥᑦ. 

 

17. ᑕᐃᒪᐃᒃᑲᓗᐊᖅᑎᓪᓗᒍ ᖁᓛᓂᑦᑐᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐃᓱᒪᒋᔭᖃᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔭᕆᐊᖃᕐᓂᖏᓐᓄᑦ 

ᓄᑖᒥ/ᐃᓂᑦᓴᖃᒃᑲᓐᓂᕐᓂᕐᒥᓪᓗ 2020-ᒥ 2021-ᒧ ᐱᕕᑦᓴᕆᑎᑕᐅᔪᒃᑯᑦ 

ᓇᓗᓇᐃᖅᑕᐅᓯᒪᔪᒥᑦ. ᐱᔭᕆᐊᖃᓪᓚᕆᑦᑐᖅ ᐃᓇᖏᖅᓯᓂᕐᒧᑦ 5,134 ᑭᑉᐹᕆᑦᑐᖅ ᐃᑎᒐ 

ᐃᓂᒋᔭᐅᔪᖅ ᐊᑐᐃᓐᓇᐅᖏᑐᐃᓐᓇᕆᐊᓕᒃ ᑭᖑᓂᖓᒍᑦ ᐊᐅᒡᒍᓯ 31, 2020. 

ᐱᔭᕆᐊᖃᓕᖅᑎᓪᓗᒋᑦ ᓴᖅᑭᖅᑕᐅᓚᐅᖅᑎᓪᓗᒍᓪᓗ ᐊᑯᓂᐅᖏᑦᑐᒧᑦ ᐊᑐᖅᑐᐊᕐᓂᕐᒧᑦ 

ᒐᕙᒪᒃᑯᓐᓂᑦ ᓄᓇᕗᒻᒥ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ 

ᓇᓖᕋᕈᓐᓇᕐᓂᖅ ᖃᐅᔨᓴᖅᑕᐅᒋᐊᖃᕐᓂᖓᓄᑦ ᐊᑯᓂᐅᔪᒧᑦ ᐋᖅᑭᒋᐊᕈᑎᑦᓴᓄᑦ 

ᐃᓚᒋᔭᐅᓗᓂ ᐱᐅᓯᕚᓪᓕᖁᓪᓗᒋᑦ ᐊᑐᕐᓂᖃᑦᓯᐊᖅᑐᒥᑦ ᐋᖅᑭᑦᓱᐃᓂᕐᒥᓪᓗ 

ᐃᖅᑲᓇᐃᔭᖅᑎᐅᔪᓂᑦ ᒥᑭᓪᓕᒋᐊᕆᓂᕐᒥᓪᓗ ᐊᑐᕈᓐᓇᕐᓂᓕᒫᖏᓐᓂ ᐊᑭᖏᑕ. 

 
4.2 ᐊᓯᐊᒍᖔᖅ ᓇᓖᕋᕈᓐᓇᕐᓗᓂ ᐱᔭᕆᐊᖃᖅᑕᕐᓄᑦ  

 
18. ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᔪᑦ ᐃᓕᑕᖅᓯᓯᒪᔪᑦ ᐊᑐᕆᐊᖃᖕᓂᖏᓐᓂᑦ ᐊᑯᓂᐅᔪᒨᖓᔪᒥᑦ 

ᓯᕗᓪᓕᐅᔾᔨᓗᑎᒃ ᐊᖏᓛᒥᒡᓗ ᐊᑑᑎᖃᑦᑎᐊᕐᓗᑎᒃ ᐊᑭᑐᔫᑎᓄᑦ ᐊᑦᑕᖕᓇᙱᑦᑐᒃᑯᑦ 

ᓈᒻᒪᒃᑐᒃᑯᓪᓗ ᐃᖅᑲᓇᐃᔭᕐᕕᖃᖁᓪᓗᒋᑦ ᐃᖅᑲᓇᐃᔭᖅᑎᖁᑎᖏᑦ. ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᖃᖅᑐᑦ ᓈᒻᒪᒋᐊᖓ ᓱᓕᓂᖃᑦᓯᐊᖅᑐᒥᓪᓗ.  

 

19. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᖃᖅᑐᑦ ᒐᕙᒪᒃᑯᓐᓂᑦ ᓄᓇᕗᒻᒥ 

ᐱᒐᔪᒻᒪᑕ 5,134 ᑭᑉᐹᕆᑦᑐᖅᒥ ᐃᑎᒐ ᐃᓂᒋᔭᐅᔪᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ ᒫᓐᓇᐅᔪᖅ ᐊᑐᖅᑐᐊᖅᑕᖓᓂᑦ, ᖃᓄᐃᓕᐅᖏᓐᓂᖅ ᓇᓖᕋᑕᐅᔪᓐᓇᖏᑦᑐᖅ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕈᓯᒪᔪᑦ ᓇᓗᓇᐃᔭᖅᑕᐅᓯᒪᔪᓂᑦ 

ᐊᑐᓂᑦ ᓯᑕᒪᓄᑦ ᐊᑐᖅᑕᐅᔪᓐᓇᖅᑐᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐃᓚᓕᐅᑎᓯᒪᔪᑦ ᑐᑦᓯᕋᐅᑎᖓᓂᑦ ᓇᐃᓈᖅᓯᒪᑦᓱᑎᓪᓗ ᐅᖃᐅᓯᑦᓴᖏᓐᓂᑦ ᐅᑯᓄᖓ: 

 

a. ᐊᑐᖅᑕᐅᔪᓐᓇᖅᑐᖅ 1 – ᐊᑯᓂᐅᔪᒧᑦ ᐊᑐᕐᑐᐊᕈᑎᑖᕐᓗᑎᒃ ᐊᓯᖏᓐᓂᑦ 

ᐃᒡᓗᕐᔪᐊᓂᑦ ᖃᒪᓂ'ᑐᐊᒥᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᓇᓗᓇᐃᖅᓯᔪᑦ ᐱᔭᕆᐊᑭᑦᑑᒐᔭᕆᐊᖓᓂᑦ ᓇᓖᕋᕈᓐᓇᕐᓗᓂ ᐊᑐᓕᖅᑎᑦᓯᓂᕐᒧᑦ, 

ᑭᓯᐊᓂ ᐊᖏᖃᑎᖃᖅᑐᑦ ᑭᓪᓕᖃᕐᓂᖓᓄᑦ ᐱᖁᑎᑖᕆᔭᐅᕙᑦᑐᓄᑦ ᐃᓪᓗᕐᔪᐊᕐᒥᑦ 

ᐊᑐᖅᑐᐊᓂᕐᒧᑦ, ᐊᖏᔪᓂᓪᓗ ᐃᓪᓗᕐᔪᐊᖃᕋᓂ ᐊᑐᐃᓐᓇᕐᓂᑦ, ᐊᑐᕐᓂᕐᒥᑦ 

ᒥᑭᓂᖅᓴᓂᑦ ᐃᓪᓗᕐᔪᐊᕐᓂᑦ ᓴᖅᑭᑎᑦᓯᒍᓐᓇᖅᑐᖅ ᐊᑦᓱᕉᑎᓂᑦ ᐃᖅᑲᓇᐃᔭᖅᑎᓄᑦ 

ᓈᒻᒪᖏᓐᓂᕐᒥᓪᓗ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᖏᖃᑎᒌᒍᑎᖃᖅᑐᑦ ᑖᓐᓇ ᖃᓄᐃᓕᐅᖏᓐᓂᖅ ᓇᓖᕋᑕᐅᔪᓐᓇᖏᑦᑐᖅ. 

b. ᐊᑐᖅᑕᐅᔪᓐᓇᖅᑐᖅ 2 – ᓂᐅᕕᕐᓗᒍ ᐃᒡᓗ ᓯᓂᒃᑕᕐᕕᒃ ᓄᑖᙳᕆᐊᕐᓗᒍ 

ᑎᑎᕋᕐᕕᓕᐊᖑᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ 

ᑖᓐᓇ ᓇᓖᕋᕈᓐᓇᕐᓂᖅ ᐊᑐᐃᓐᓇᐅᑎᑦᓯᒍᓐᓇᖅᑐᒥᓂᖅ ᐃᓂᖃᕐᓂᐅᔪᒥᑦ 

ᐃᓂᖃᖅᑎᑦᓯᓂᕐᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᖃᒪᓂ'ᑐᐊᖅᒥ 

ᐃᖅᑲᓇᐃᔭᖅᑎᖏᓐᓂᑦ, ᑭᓯᐊᓂ ᐊᖏᖃᑎᒌᒍᑎᖃᖅᑐᑦ ᐱᔾᔪᑎᒋᑦᓱᖑ 

ᐊᕐᕌᒍᖃᕐᓂᖓ ᐃᓪᓗᕐᔪᐊᑉ, ᒫᓐᓇᐅᔪᖅ ᖃᓄᐃᓕᖓᓂᖓ ᑐᔪᕐᒥᕕᐅᑦᓱᓂ, 

ᓱᓇᒃᑯᑖᖏᑦ ᐊᑐᖅᑕᐅᔪᑦ ᑕᒪᒃᑮᓐᓂᒃ ᐃᓗᐊᓂ ᓯᓚᑖᓂᓗ 

ᓱᕋᖅᑎᕆᔭᕆᐊᖃᒻᒪᕆᒐᔭᖅᑐᑦ, ᐊᓯᔾᔨᖅᑐᐃᓗᑎᑦ ᐱᓕᕆᐊᕆᔭᐅᑲᓐᓂᕐᓗᓂᓗ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᒌᒍᑎᖃᖅᑐᑦ ᑖᓐᓇ 

ᖃᓄᐃᓕᐅᖏᓐᓂᖅ ᓇᓖᕋᑕᐅᔪᓐᓇᖏᑦᑐᖅ. 

c. ᐊᑐᖅᑕᐅᔪᓐᓇᖅᑐᖅ 3 – ᓴᓇᓗᑎᒃ ᓄᑖᒥᑦ ᐊᖓᔪᖅᑳᖃᕐᕕᖕᒥᑦ ᑎᑎᕋᕐᕕᖕᒥᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᑖᓐᓇ 

ᐊᑐᖅᑕᐅᔪᓐᓇᖅᑐᖅ ᐃᓚᒋᔭᖃᖅᑐᖅ ᒪᕐᕉᓐᓂᑦ ᐃᓂᐅᔪᓐᓇᕋᔭᖅᑑᓐᓂᑦ, 

ᐃᓪᓗᕐᔪᐊᕐᒧᑦ ᐃᒻᒪᖄ 13,000 ᑭᑉᐹᕆᑦᑐᖅ ᐃᑎᒐᖅ ᐊᖏᓂᖓ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᒋᐊᙵᐅᑦ ᑮᓇᐅᔭᓂᑦ ᐊᑐᖅᑐᑦᓴᐃᑦ ᐊᑭᖏᑦ 

$13.0 ᒥᓕᐊᓐᓂᒃ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓯᒪᔪᑦ ᑎᑎᖅᑲᕐᒥᑦ 

ᕼᐋᒻᒪᓚᒃᑯᖏᓐᓂᑦ ᖃᒪᓂ'ᑐᐊᑉ ᐃᑲᔪᖅᑐᕐᓂᕐᒧᑦ ᐃᓂᒋᔭᖓᓂᑦ ᓴᓂᐊᓂᑦ ᒐᕙᒪᒃᑯᑦ 

ᓄᓇᕗᒻᒥ ᐊᓪᓚᕝᕕᖓᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒫᓐᓇᐅᔪᖅ 

ᐊᑐᖅᑐᐊᖅᑕᖓᓂᑦ ᐅᑯᓇᖓᑦ (URRC-QEC-3 b). ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᐊᕐᕌᒍᓕᒫᒧᑦ ᐊᑭᖏᑦ ᑖᑦᓱᒧᖓ 

ᐊᑐᖅᑕᐅᔪᓐᓇᖅᑐᒧᑦ ᓇᓚᐅᑦᓵᖅᑕᐅᓯᒪᔪᖅ $1.030 ᒥᓂᐊᓐᓂᑦ, ᒫᓐᓇᐅᔪᖅ 

ᑕᑯᓗᒍ ᐊᑐᖅᑐᐊᕐᓂᕐᒧᑦ ᐊᑭᖓ ᐃᒻᒪᓐᓇᐃᑦᑐᖅ $0.555 ᒥᓕᐊᓐ. ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖃᑎᒌᒍᑎᖃᖅᑐᑦ ᑖᓐᓇ 

ᖃᓄᐃᓕᐅᖏᓐᓂᖅ ᓇᓖᕋᑕᐅᔪᓐᓇᖏᑦᑐᖅ. 

d. ᐊᑐᖅᑕᐅᔪᓐᓇᖅᑐᖅ 4 - ᐊᑐᖅᑐᐊᕐᓂᕐᒧᑦ ᓄᑖᒥ ᐃᓪᓗᕐᔪᐊᒥᑦ 

ᓴᓇᔭᐅᓯᒪᔪᒧᑦ ᐱᓕᕆᖃᑎᒋᔭᖓᑕ ᐱᖓᔪᐊᓄᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᓇᓗᓇᐃᖅᓯᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᖃᐅᔨᓴᖅᑐᕕᓂᐅᓂᖏᓐᓄᑦ ᓴᓇᔭᐅᓂᖓᓂᑦ ᐊᑐᖅᑐᐊᕐᓂᕐᒧᓪᓗ ᐃᓪᓗᕐᔪᐊᕐᒥᑦ 

ᐃᒻᒪᖄ 13,000 ᑭᑉᐹᕆᑦᑐᖅ ᐃᑎᒐᖅ ᐊᖏᓂᖓ. ᐊᕐᕌᒍᓕᒫᒧᑦ ᐊᑭᖏᑦ ᑖᑦᓱᒧᖓ 

ᐊᑐᖅᑕᐅᔪᓐᓇᖅᑐᒧᑦ ᓇᓚᐅᑦᓵᖅᑕᐅᓯᒪᔪᖅ $1.240 ᒥᓕᐊᓐᓂ. ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᓇᓚᐅᑦᓵᖅᑕᐅᓯᒪᔪᑦ 

ᐊᑐᖅᑐᐊᕐᓂᕐᒧᑦ ᑐᙵᕕᒋᑦᓱᒍ ᒫᓐᓇᐅᔪᖅ ᒐᕙᒪᒃᑯᑦ ᓄᓇᕗᒻᒥ ᐊᑐᖅᑐᐊᕐᓂᕐᒧᑦ 

ᐊᑭᖓᓂᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᓯᒪᓂᖃᖅᑐᑦ 

ᑖᓐᓇ ᓇᓚᐅᑦᓵᖅᑕᐅᓯᒪᔪᖅ ᐅᓄᖏᑦᑐᑦ; ᐃᒪᓐᓇᐅᔪᓐᓇᕆᓪᓗᓂ ᓄᑖᖅ 

ᓴᓇᔭᐅᓯᒪᔪᖅ ᐃᓪᓗᕐᔪᐊᖅ ᐊᑭᑐᓂᖅᓴᐅᒐᔭᖅᑐᖅ ᒫᓐᓇᐅᔪᖅ ᒐᕙᒪᒃᑯᑦ ᓄᓇᕗᒻᒥ 

ᐃᓪᓗᕐᔪᐊᖓᓂᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᖏᖃᑎᒌᒍᑎᖃᖅᑐᑦ ᑖᓐᓇ ᖃᓄᐃᓕᐅᖏᓐᓂᖅ ᓇᓖᕋᑕᐅᔪᓐᓇᖏᑦᑐᖅ. 

20. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᐃᓐᓇᐅᑎᑦᓯᓯᒪᖏᒋᐊᖏᓐᓂᑦ ᓇᓗᓇᐃᔭᖅᓯᒪᔪᓂᑦ 

ᐱᔾᔪᑎᓕᓐᓂᑦ ᓴᓇᔭᐅᓂᖓ, ᐅᕝᕙᓘᓐᓃᑦ, ᓴᓇᔭᐅᓂᖓᓄᑦ ᐊᑐᖅᑐᐊᖅᑕᐅᓂᖓᓄᓪᓗ 

ᒥᑭᓂᖅᓴᖅ ᐃᓪᓗᕐᔪᐊᖅ (ᓲᕐᓗ. ᐃᓇᖏᑦᓯᓂᕐᒧᑦ 5,134 ᑭᑉᐹᕆᑦᑐᖅᒥ ᐃᑎᒐᕐᒥᑦ 

ᐊᑐᐃᓐᓇᐅᒐᔭᖏᑦᑐᖅ). ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ 

ᒥᑭᓂᖅᓴᖅ ᐃᓪᓗᕐᔪᐊᖅ ᐊᑭᑐᓗᐊᕋᔭᖏᒻᒥᔪᖅ ᐊᑐᖅᑕᐅᔪᓐᓇᕐᓗᓂ, ᑭᓯᐊᓂ 

ᐊᑐᐃᓐᓇᐅᑎᑦᓯᒍᓐᓇᕋᔭᖏᑦᑐᖅ ᖃᑦᓯᐅᓂᕆᔭᖏᑦ ᐃᑲᔫᑏᑦ ᐊᑕᐅᓯᕐᒥᑦ ᐃᓂᖃᕐᓂᕐᒧᑦ. 

21. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔪᒪᔭᖓᓕ ᐊᑐᖅᑕᐅᔪᓐᓇᖅᑐᖅ ᓴᓇᓂᕐᒧᑦ 

ᓇᒻᒥᓂᖃᕐᓂᕐᒧᓪᓗ ᓄᑖᒥ ᐊᖓᔪᖅᑳᖃᕐᕕᒻᒥᑦ ᑎᑎᕋᕐᕕᒻᒥ ᐃᓂᖃᖅᑎᑦᓯᔪᓐᓇᕐᓗᓂ 

ᐃᓘᓐᓇᖏᓐᓂᑦ ᐊᖓᔪᖅᑳᖃᕐᕕᒻᒥ ᐃᖅᑲᓇᐃᔭᖅᑎᖏᓐᓂᑦ ᖃᒪᓂ'ᑐᐊᖅᒥ. ᐃᓚᖏᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑕᑯᔭᖏᑦ ᐃᒪᐃᑉᐳᑦ: 

a. ᐊᕐᕌᒍᓕᒫᒧᑦ ᐊᑭᖏᑦ ᐊᑐᖅᑕᐅᔪᓐᓇᖅᑐᒧᑦ 4 ᐃᒪᐃᓐᓇᐃᔭᒐᖅᑐᖅ $0.210 

ᒥᓕᐊᓐ (ᐃᒻᒪᖄ 20-ᐳᓴᓐᑎ) ᐊᑭᑐᓂᖅᓴᖅ ᐊᑐᖅᑕᐅᔪᓐᓇᖅᑐᒧᑦ 3. ᑭᓯᐊᓂ, 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᔪᑦ ᐊᔾᔨᒌᖏᓐᓂᖏᑦ 

ᑕᑯᑦᓴᐅᔪᑦ ᐊᕐᕌᒍᓕᒫᒧᑦ ᐊᑭᑐᔫᑎᓄᑦ ᐱᐅᓯᕚᓪᓕᖁᓪᓗᒋᑦ ᐊᑭᖏᑦ $0.164 

ᒥᓕᐊᓐ ᐊᑐᖅᑕᐅᔪᓐᓇᖅᑐᒧᑦ 4, ᑭᓯᐊᓂ ᐊᑐᖅᑕᐅᔪᓐᓇᖅᑑᖏᑦᑐᒥᑦ 3. ᑭᐅᔾᔪᑎ 

URRC-QEC 3(d), ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᖅᑐᖅ 

ᐱᕙᒌᔭᖅᓯᒪᖏᓐᓂᖏᓐᓄᑦ ᐊᑭᑐᔫᑎᓄᑦ ᐱᐅᓯᕚᓪᓕᖁᓪᓗᒋᑦ ᓄᑖᖅ ᐃᓪᓗᕐᔪᐊᖅ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓂᕆᐅᒋᔭᖃᖅᑐᑦ 

ᑕᐃᒪᐃᒐᔭᕆᐊᖓᓂᑦ ᓄᑖᒧᑦ ᓴᓇᔭᐅᔪᓯᒪᔪᒧᑦ ᐃᓪᓗᕐᔪᐊᕐᒧᑦ ᐊᑐᖅᑕᐅᔪᓐᓇᖅᑐᒧᑦ 

4, ᒥᑭᓪᓕᕚᓪᓕᑎᑦᓯᒐᔭᖅᑐᖅ ᐊᔾᔨᒌᖏᓐᓂᖓᓂᑦ ᐅᑯᓇᖓᑦ ᒪᕐᕉᓐᓂᑦ 

ᐊᑐᖅᑕᐅᔪᓐᓇᒪᕆᑦᑐᓂᑦ. 

b. ᓇᓚᐅᑦᓵᖅᑕᐅᓯᒪᔪᖅ ᓄᓇᕗᒻᒥ ᐊᑭᖏᑦ ᐊᑭᑦᑐᕆᐊᖅᓯᒪᔪᑦ ᐃᒻᒪᖄ 0.35 ¢/kWh, 

ᖃᐅᔨᓴᖅᑕᐅᒋᐊᓕᒃ ᖃᐅᔨᓴᖅᑕᐅᓗᓂᓗ ᑭᖑᓪᓕᕐᒥᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑭᓕᖅᓲᑕᐅᖁᔭᓄᑦ ᑐᑦᓯᕋᐅᑎᓄᑦ. ᐊᑦᑐᖅᑕᐅᓂᖏᑦ 

ᐊᑭᓕᖅᑐᐃᖃᑦᑕᖅᑐᑦ ᐊᒥᓲᓗᐊᖏᑦᑐᑦ ᑭᓯᐊᓂ ᐱᒻᒪᕆᐅᖏᑦᑐᖅ. 

ᓇᓚᐅᑦᓵᖅᑕᐅᓯᒪᔪᑦ ᓈᒻᒪᑦᑑᔮᖅᑐᖅ ᐊᑭᖏᓪᓗ ᐊᑦᑐᐃᓂᖏᑦ ᓈᒻᒪᑦᑐᑦ 

ᖃᑦᓯᐅᓂᕆᔭᖏᑦ ᐃᑲᔫᑏᑦ ᑲᔪᓯᑎᑦᓯᓯᐊᖅᐸᑕ. 

c. ᐃᓚᒋᐊᕈᑏᑦ ᐊᐅᓚᑦᓯᓂᕐᒧᑦ ᑲᔪᓯᑦᑎᐊᖅᑐᖅ ᐊᓯᖏᓪᓗ ᐋᖅᑭᑦᓱᐃᓂᕐᒧᑦ ᐃᑲᔫᑎᓂᑦ 

ᐱᔾᔪᑎᒋᑦᓱᒍ ᓇᒻᒥᓂᖃᕐᓂᖅ ᐊᑐᖅᑐᐊᕐᓂᕐᓘᓐᓃᑦ ᐊᑕᐅᓯᕐᒥᑦ ᐊᖓᔪᖅᑳᖃᕐᕕᒻᒥ 

ᐃᓪᓗᕐᔪᐊᕐᒥ ᓇᓗᓇᐃᖅᑕᐅᓯᒪᖏᑦᑐᑦ, ᑭᓯᐊᓂ ᐱᔾᔪᑕᐅᑐᐃᓐᓇᕆᐊᓕᒃ. 

d. ᐃᑲᔫᑕᐅᔪᓐᓇᖅᑐᑦ ᐆᓇᕐᓂᖅ ᐱᔭᐅᒃᑲᓐᓂᕐᓂᕐᒧᑦ (ᐊᐅᓚᐅᑎᖃᕐᕕᒻᒥᑦ) 

ᐊᑐᐃᓐᓇᐅᑐᐃᓐᓇᕆᐊᓕᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᐃᓪᓗᕐᔪᐊᑲᓐᓂᕐᓄᓪᓗ ᖃᓂᒋᔭᖏᓐᓂᑦ, ᑭᓯᐊᓂ ᒥᑭᓪᓕᕚᓪᓕᑎᑦᓯᓂᖅ 

ᐊᐅᓚᑦᓯᓂᕐᒧᑦ ᐊᑭᖏᓐᓂᑦ ᐊᒻᒪᓗ/ᐅᕝᕙᓗᓃᑦ ᑮᓇᐅᔭᖅᑖᕆᔭᐅᕙᓪᓕᐊᔪᓐᓇᖅᑐᑦ 

ᓇᓗᓇᐃᖅᑕᐅᓯᒪᖏᑦᑐᑦ. 

e. ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᑐᖅᑕᐅᔪᓐᓇᖅᑐᒧᑦ 3 ᑐᙵᕕᖃᖅᑐᑦ ᖁᑦᓯᓐᓂᓕᒃ D 

ᓇᓚᐅᑦᓵᖅᑕᐅᓯᒪᔪᖅ ᓇᓛᒎᑦᑎᐊᕐᓂᖅ ᐃᓚᓯᓗᓂ ᐲᖅᓯᓯᒪᓗᓂᓘᓐᓃᑦ 25-

ᐳᓴᓐᑎᒥ. ᓱᓕᑲᓐᓂᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔭᕇᖅᓯᒪᖏᑦᑐᑦ 

ᑐᑦᓯᕋᐅᑎᖓᓂᑦ ᐃᓪᓗᕐᔪᐊᕐᒧᑦ ᐋᖅᑭᑦᓯᒪᓂᖓᓄᑦ ᓇᓗᓇᐃᔭᖅᓯᒪᔪᒥᓪᓘᓐᓃᑦ 

ᓴᓇᒻᒪᖓᓂᑦ. ᑖᓐᓇ ᓇᓗᓇᕐᓂᖅ ᐊᔾᔨᒐᓚᖓᓂᑦ ᐊᑦᑐᐃᓂᖃᕋᔭᖅᑐᖅ 

ᐊᑐᖅᑕᐅᔪᓐᓇᖅᑐᒧᑦ 3 ᐊᒻᒪᓗ 4. 

f. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᒪᒋᔭᖃᕐᓂᖅᓴᐅᔪᑦ ᐊᐅᓚᑦᓯᓂᕐᒧᑦ 

ᐱᓕᕆᐊᓄᑦ ᐋᖅᑭᑕᐅᓯᒪᔪᓄᑦ ᑲᒪᒋᔭᖃᕐᓂᕐᒥᓪᓗ ᓴᓇᓂᕐᒥᑦ ᓇᒻᒥᓂᖅ 

ᐊᖓᔪᖅᑳᖃᕐᕕᒻᒥᑦ ᑎᑎᕋᕐᕕᒥ ᐃᓪᓗᕐᔪᐊᕐᒥᑦ. 

g. ᓴᓇᔭᐅᓂᖓ ᓄᑖᖅ 13,000 ᑭᑉᐹᕆᑦᑐᖅ ᐃᑎᒐᐃᑦ ᐃᓪᓗᕐᔪᐊᕐᒧᑦ 

ᐊᑐᐃᓐᓇᐅᑎᑦᓯᒐᔭᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᑦ 3,300 

ᑭᑉᐹᕆᑦᑐᑲᓐᓂᕐᓂᑦ ᐃᑎᒐᓂᑦ ᐃᓂᖃᕐᓂᕐᒧᑦ ᐅᖃᐅᓯᖃᕐᓂᕐᒧᑦ ᐃᓚᖏᓐᓂᑦ 

ᐊᑲᐅᖏᓕᐅᕈᑎᒋᔭᐅᔪᓄᑦ ᓇᓗᓇᐃᖅᑕᐅᔪᓄᑦ, ᓲᕐᓗ ᑲᑎᒪᕕᒃ, ᐱᓕᒻᒪᑦᓴᕐᕕᒃ, 

ᓄᖅᑲᖓᑲᐃᓐᓇᕐᕕᓪᓗ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 



 | 

19ᒪᒃᐱᖅ

ᑐᒐᖅ 

 

ᓂᕆᐅᒋᔭᖃᖅᑐᑦ ᐊᑕᐅᓯᒃᑯᕕᒃ, ᓴᓇᒪᑦᓯᐊᖅᑐᖅ ᐃᓪᓗᕐᔪᐊᖅ 

ᐱᔭᕆᐊᑭᓐᓂᖅᓴᐅᒐᔭᖅᑐᖅ ᐱᖓᓱᓂᑦ ᒥᑭᓂᖅᓴᓂᑦ ᐃᓪᓗᕐᔪᐊᕐᓂᑦ ᐃᓂᐅᔪᓂᑦ 

ᐊᑐᕐᓂᕐᒧᑦ. 

h. ᐊᑐᖅᑐᐊᕈᑏᑦ ᐊᐃᑉᐸᖓᓄᑦ ᐃᓪᓗᕐᔪᐊᕐᒧᑦ (2,920 ᑭᑉᐹᕆᑦᑐᖅ ᐃᑎᒐᐃᑦ) 

ᓇᓖᕋᕈᓐᓇᖅᑐᖅ ᓄᖅᑲᑎᑦᓯᓂᕐᒧᑦ ᐊᑭᓖᑲᓐᓂᕆᐊᖃᖏᓪᓗᑎᒃ. 

i. ᐱᖓᔪᐊᑦ ᐃᓪᓗᕐᔪᐊᖅ (1,654 ᑭᑉᐹᕆᑦᑐᖅ ᐃᑎᒐᐃᑦ) ᐊᑐᖅᑕᐅᑲᓐᓂᕈᓐᓇᖅᑐᖅ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᓗᓂ ᐊᕐᕌᒍᒧᑦ ᐊᑭᑐᓗᐊᖏᑦᑐᒃᑯᑦ. 

22. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᖏᖅᓯᒪᓂᖃᖅᑐᑦ ᐊᑐᖅᑕᐅᔪᓐᓇᖅᑐᒥᑦ 

ᓴᓇᓂᕐᒧᑦ ᓄᑖᒥ 13,000 ᑭᑉᐹᕆᑦᑐᖅ ᐃᑎᒐᐃᑦ ᐊᖓᔪᖅᑳᖃᕐᕕᒻᒥ ᑎᑎᕋᕐᕕᒻᒥ 

ᐱᐅᓂᖅᐹᕐᔫᔮᖅᑐᖅ ᐊᑐᖅᑕᐅᔪᓐᓇᖅᑐᖅ ᑐᙵᕕᒋᓗᒍ ᑐᓴᖅᑕᐅᑎᑦᓯᔾᔪᑎᖏᑦ 

ᓂᕆᐅᒋᔭᐅᔪᓪᓗ ᐊᑐᐃᓐᓇᐅᑎᑕᐅᔪᑦ ᑐᑦᓯᕋᐅᑎᒧᑦ. ᐱᔭᕆᐊᖃᖅᑐᖃᓪᓚᕆᑦᑐᖅ 

ᐃᓇᖏᖅᓯᓂᕐᒥᑦ ᐅᖓᑖᓄᑦ 50-ᐳᓴᓐᑎᓂᑦ ᒫᓐᓇᐅᔪᖅ ᑎᑎᕋᕐᕕᐅᑉ ᐃᓂᖓᓂᑦ, 

ᑐᑦᓯᕋᐅᑎᒥᓪᓗ ᐃᓂᖃᖅᑎᑦᓯᓂᕐᒧᑦ ᐃᓘᓐᓇᖏᓐᓂᑦ ᐊᖓᔪᖅᑳᖃᕐᕕᐅᑉ ᑎᑎᕋᕐᕕᖓᑕ 

ᐃᖅᑲᓇᐃᔭᖅᑎᖏᓐᓂᑦ ᐊᑕᐅᓯᕐᒧᑦ ᐊᖏᓂᖅᓴᒧᑦ ᐃᓪᓗᕐᔪᐊᕐᒧᑦ ᐱᐅᔪᒻᒪᕆᐅᔪᖅ 

ᐱᔾᔪᑕᐅᔪᓄᑦ ᓇᐃᓈᖅᑕᐅᓯᒪᔪᓄᑦ ᖁᓛᓂᑦ. ᑭᓯᐊᓂ, ᓇᓚᐅᑦᓵᖅᑕᐅᓯᒪᔪᑦ ᐊᑭᖏᑦ 

ᓴᓇᓂᕐᒧᑦ ᐊᔾᔨᒌᖏᑦᑐᐹᓘᔪᑦ ᑮᓇᐅᔭᓂᑦ ᐊᑐᖅᑐᑦᓴᖏᓐᓂᑦ ᐊᑭᑦᑐᕋᐅᑎᔾᔪᑏᑦ 

ᐱᔭᐅᓯᒪᓕᖅᑎᓪᓗᒋᑦ, ᐃᓗᐊᕐᓂᖅᓴᐅᒐᔭᖅᑰᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑲᑎᒪᔨᖏᑦ ᐃᓱᒪᒋᔭᖃᑲᓐᓂᖅᐸᑕ ᐊᑐᖅᑕᐅᔪᓐᓇᖅᑐᒥ 4-ᒥ ᐃᓱᒪᒋᔭᖃᕐᓂᕐᒥᓪᓘᓐᓃᑦ 

ᓴᓇᓂᕐᒧᑦ ᒥᑭᓂᖅᓴᒥᑦ ᐃᓪᓗᕐᔪᐊᕐᒥᑦ ᒥᑭᓪᓕᕚᓪᓕᑎᑦᓯᓂᕐᒧᑦ ᐊᑦᑐᖅᑕᐅᓂᖏᓐᓂᑦ 

ᐊᑭᓕᖅᑐᐃᖃᑦᑕᖅᑐᑦ ᐊᑭᖏᓐᓂᑦ. 

23. ᕿᒥᕐᕈᓗᒋᑦ ᐃᓘᓐᓇᑎᒃ ᖁᓛᓃᑦᑐᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᑐᓕᖁᔨᔪᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᑕᐅᖁᑦᓱᒋᑦ 

ᑲᔪᓯᑎᑦᓯᓂᕐᒧᑦ ᐱᓕᕆᐊᒥᑦ ᑐᑦᓯᕋᐅᑎᖓᓂᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ  ᐊᑐᓕᖁᔨᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᒋᔭᖃᕐᓂᕐᒧᑦ 

ᐃᓱᒪᒋᔭᖃᕐᓂᕐᒥᑦ ᐅᑯᓇᖓᑦ, ᐊᓯᖏᓐᓂᓪᓗ: 

 
● ᑮᓇᐅᔭᓕᕆᑦᓯᐊᕐᓂᕐᒧᑦ ᐱᓕᕆᐊᓄᓪᓗ ᐊᐅᓚᑦᓯᓂᕐᒧᑦ ᐃᓂᖓᓃᒋᐊᓕᒃ 

ᐊᑑᑎᖃᑦᓯᐊᓂᕐᒧᑦ/ᒥᑭᓪᓕᕚᓪᓕᑎᑦᓯᓂᖅ ᐊᑭᖏᓐᓂᑦ/ᐊᖏᓂᖓᓂᑦ ᑐᑦᓯᕋᐅᑎᐅᑉ 

ᐃᓪᓗᕐᔪᐊᕐᒧᑦ. 

● ᓂᐅᕕᖅᑎᐅᑉ ᐱᔪᒪᓂᖓᓄᑦ ᒐᕙᒪᒃᑯᓪᓗ ᓄᓇᕗᒻᒥ ᐱᔪᒪᓂᖓᓄᑦ ᐃᓪᓗᕐᔪᐊᑉ 

ᐊᖏᓂᖓᓂᑦ ᓴᓇᒻᒪᖓᓂᓪᓗ ᓂᕈᐊᓂᕐᒧᑦ ᑐᙵᕕᒋᓗᒍ ᐊᑭᖓ, ᓄᓇᓕᓐᓂᐅᑉ 

ᓈᒻᒪᒋᔭᖓᓅᖏᑦᑐᖅ. 

● ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᕿᒥᕐᕈᓯᒪᔪᑦ ᐊᑐᖅᑕᐅᔪᓐᓇᖅᑐᓂᑦ 

ᐊᑐᐃᓐᓇᐅᔪᓂᑦ ᐊᑭᑦᑐᕋᐅᑎᓃᑦ ᐱᔭᐅᓯᒪᓕᖅᐸᑕ ᐃᓱᒪᒋᔭᖃᑲᓐᓂᕐᓂᕐᒥᓪᓗ 

ᐊᑐᖅᑕᐅᔪᓐᓇᖅᑐᒥᑦ 4-ᒥ, ᒥᑭᓂᖅᓴᒥᓪᓘᓐᓃᑦ ᐃᓪᓗᕐᔪᐊᕐᒥ, ᐊᑭᑦᑐᕋᐅᑏᑦ ᐊᑭᖏᑦ 

ᐊᔾᔨᒌᖏᑉᐸᑕ ᓯᕗᓪᓕᖅ ᓇᓚᐅᑦᓵᖅᑕᐅᓯᒪᔪᒥᑦ $13.0 ᒥᓕᐊᓐᓂ ᖃᐅᔨᒃᑲᐃᑉᐸᑕᓗ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᖃᓄᐃᓕᖓᔭᐅᓕᕐᓂᖓᓂᑦ. ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᐊᔾᔨᒌᖏᔾᔪᑎᖓᓂᑦ ᐅᓄᕐᓂᖅᓴᒥᑦ 

25-ᐳᓴᓐᑎᒥ ᓯᕗᓪᓕᖅ ᓇᓚᐅᑦᓵᖅᑕᐅᒋᐊᖓᖅᑐᒧᑦ $13.0 ᒥᓕᐊᓐᓂ ᑐᓴᐅᒪᔾᔪᑎᓄᑦ, 

ᓯᕗᓪᓕᖅ ᓇᓚᐅᑦᓵᖅᑕᐅᓯᒪᔪᖅ ᐃᓚᒋᔭᖃᕇᒻᒪᑦ ᐅᐸᓗᖓᐃᔭᖅᓯᒪᔾᔪᑎᓂᑦ ᐃᒻᒪᖄ 

$1.5 ᒥᓕᐊᓐᓂ. 

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔭᖏᑦ 

24. ᐃᓱᒪᒋᓗᒋᑦ ᖃᓄᐃᓕᐅᕈᑕᐅᔪᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ  

ᐊᑐᓕᖁᔨᔪᑦ ᐅᑯᓇᖓᑦ: 

● ᐊᖏᔪᖅ ᐱᓕᕆᐊᒃᓴᖃᕈᒪᔾᔪᑎ ᐊᖏᖅᑕᐅᓂᖏᑦ ᓴᓇᔭᐅᖁᔭᐅᓂᕐᒧᑦ ᓄᑖᒧᑦ 

ᐊᖓᔪᖅᑳᖃᕐᕕᒻᒥ ᑎᑎᕋᕐᕕᒻᒥ ᖃᒪᓂ'ᑐᐊᖅᓂ ᑐᓂᔭᐅᔪᖅ, 

ᖃᓄᐃᓐᓂᖃᕐᓂᐊᕐᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᐱᔭᕇᖅᓯᓂᐊᖅᑎᓪᓗᒋᑦ ᐱᓕᕆᐊᖃᕋᓱᐊᒻᒪᕆᓪᓗᑎᑦ ᐋᖅᑭᑦᑕᐅᓯᒪᔪᒥᑦ 

ᑎᑎᕋᖅᓯᒪᔪᒥᑦ 23-ᒥ ᐱᒋᐊᓚᐅᖏᓐᓂᖏᓐᓂᑦ ᓴᓇᓂᕐᒥᑦ ᐊᓯᔾᔨᖅᓂᕐᑕᖃᖅᐸᓪᓗ 

ᐱᓕᕆᐊᒥᑦ, ᐊᑭᖏᑦ, ᐃᓱᒪᒋᔭᐅᔪᒥᑦ ᐃᓱᒪᒋᔭᖃᖅᐸᑕᓗ ᓈᒻᒪᑦᑐᒥᑦ, ᑐᓂᓯᓗᑎᑦ 

ᑐᑦᓯᕋᐅᑎᓂᑦ ᐃᓱᒪᒋᔭᐅᔪᓂᑦ ᐊᑭᖏᓐᓂᓪᓗ ᒥᓂᔅᑕ ᑲᒪᒋᔭᓕᒃ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 

● ᑕᒪᓐᓇ ᐊᑑᑎᖃᑦᑎᐊᓐᓂᖓ ᓴᖅᑭᑦᑑᑉ ᓴᓇᔭᐅᓂᓪᓚᑦᑖᖓᑕ ᐊᑭᑐᓂᖓ 

ᑮᓇᐅᔭᑎᒍᑦ ᕿᒥᕐᕈᔭᐅᑦᑎᐊᓪᓗᓂ ᑕᐃᑲᓂ ᓴᓇᔭᐅᓂᔅᓴᖓᑕ ᐊᑭᖓ 

ᐃᓚᔭᐅᓂᐊᓕᕈᓂ ᐊᑭᓕᖅᓱᐄᔨᑦ ᐊᑭᓕᒐᔅᓴᖏᑕ ᐊᑭᖓᓄᑦ. 

 
25. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ. 

 

 
ᑭᒡᒐᖅᑐᐃᑦᓱᓂ 

 
 

ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
 

 

ᐅᓪᓗᖓ: ᒫᑦᓯ 22, 2019  

ᐋᓐᑐᓂ ᕉᔅ 

ᑐᒐᖅ 

 

ᑲᑎᒪᑎᑦᓯᔨ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 


